
Contigo Navarra-Zurekin Nafarroa talde parlamentarioko Carlos Guzmán Pérez jaunak, Legebiltzarreko Erregelamenduan ezarritakoaren babesean, honako galdera hau egin du, Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak idatziz erantzun dezan. 
Orain dela gutxi prentsaren bidez jakin genuen Josefina Arregui Klinikak eta Iruña-Tuterako San Juan de Dios ospitaleak Rural Domus proiektu pilotua aurkeztuko zutela Iruñeko Civican-en. Proiektu horrek, zeina La Caixa Fundazioaren eta Caja Navarra Fundazioaren Innova programak finantzatzen baitu, Eskubide Sozialetako, Ekonomia Sozialeko eta Enpleguko Departamentuaren babesa du, eta, zabaldu zenaren arabera, bere helburu nagusia da mendekotasuna duten nagusiendako etxeko zaintzak hobetzea foru-erkidegoko landa-eremuetan, pertsona erdigunean jarriko duen laguntza integrala eskainiz. 
Zertan datza Eskubide Sozialetako, Ekonomia Sozialeko eta Enpleguko Departamentuak Rural Domus proiektu pilotuari emandako babesa? 
Ba al da bestelako akordio edo hitzarmenik Eskubide Sozialetako, Ekonomia Sozialeko eta Enpleguko Departamentuaren eta Rural Domus proiektu pilotua kudeatu edo sustatzen duten entitateen artean? Hala baldi bada, zein da, labur esanda, edukia? 
Eskubide Sozialetako, Ekonomia Sozialeko eta Enpleguko Departamentuak zer balorazio egiten du Rural Domus proiektu pilotua eta gisako ekimenak ezartzeko gizarte- edo herritar premiari buruz? Ba al dago gisa horretako proiektu bat ezartzeko premia berresten duen txosten, analisi edo diagnosirik? 
Nola bete nahi da Rural Domus proiektu pilotuaren helburu nagusia, hau da, mendekotasuna duten nagusiendako etxeko zaintzak hobetzea foru-erkidegoko landa-eremuetan, pertsona erdigunean jarriko duen laguntza integrala eskainiz? 

